
Vuõiggâdvuõttminister Henriksson: Sääʹmteʹǧǧlääʹjj oođummuž jueʹtǩet 
 
Vuõiggâdvuõttminister Anna-Maja Henriksson vuõiʹni täʹbbe Aanrest sääʹmteeʹǧǧ da ÕM alggmeeri 
põõšši fooruum eeʹttǩeeʹjid. Ministeer mieʹldd Lääʹddjânnmest liâ võl tuâj, što saaʹmi vuõiggâdvuõđ 
alggmeeran da ǩiõllʼlaž vuõiggâdvuõđ vueiʹtet tuõrvveed. 
 
- Halltõs juätkk tuâj sääʹmteʹǧǧlääʹjj oođeem diõtt. Ođđeeʹjjmannust altteeš 
valmštõõllâmäʹrttel ärvvtõõllâd muuttâstaarbid, vuõiggâdvuõttminister Henriksson mainsti 
ÕM alggmeer-aaʹšši põõšši fooruum valmštõõllâmsåbbar õhttvuõđâst. 
 
Mõõnni eeʹjjest ÕM ooumažvuõiggâdvuõttkomitea ǩiõčči, što Lääʹddjânnam lij tuejjääm 
puästnalla meerlaž- da poliittlaž vuõiggâdvuõđid kuõskki takaisuåppmõõžžâst. 
Ooumažvuõiggâdvuõttkomitea mieʹldd Lääʹddjânnam ââʹlmõs vaaldšemvuõiǥâs ij leʹčči 
vuäǯǯam priimmâd Sääʹmteeʹǧǧ vaal-loǥstõʹǩǩe oummuid Sääʹmteeʹǧǧ tuʹmmstõõǥǥ 
vuâstsânji. 
 
- ÕM ooumažvuõiggâdvuõttkomitea mušttʼtummuš lij valddum tuõđlânji. Halltõs lij juʹn 
iʹlmmtam ooumažvuõiggâdvuõttkomiteaaʹje, måkam tuåimid ääʹljet da âânn komitea ääiʹj 
tääʹzzest. Halltõsprograammâst liâ määŋg mieʹrǩǩeem saaʹmi ǩiõllʼla da kulttuursa 
vuõiggâdvuõđi teâuddjem ciʹsttjummšest. 
 
ÕM alggmeer-aaʹšši põõšši fooruum valmštõõllâmsååbbar riâžžât tän neäʹttlest Aanrest. 
Såbbra vuässâʹtte ÕM põõšši fooruum 16 vuäzzla jeeʹresåʹrnn maaiʹlm. 

Tueʹlesäiggsažtwiitt:  
 
"ÕM alggmeer-aaʹšši põõšši fooruum valmštõõllâmsååbbar riâžžât tän neäʹttlest Aanrest. 
Vuõiggâdvuõttminister @anna_maja vuäinn täʹbbe maaiʹlm alggmeerid eeʹttǩeei põõšši fooruum 
vuäzzlaid da säämteeʹǧǧ eeʹttǩeeʹjid." 

